
1. Агульныя палажэнні
1.1.
У адпаведнасці з Канстытуцыяй Рэспублікі Беларусь 
навучэнцам каледжа гарантуецца права на атрыманне адукацыі як
найбольш дастойны спосаб самасцвярджэння чалавека, гэта значыць, ёсць права на выбар прафесіі, роду заняткаў і працы ў адпаведнасці з прызваннем, здольнасцямі, адукацыяй, прафесійнай падрыхтоўкай і з улікам грамадскіх патрэб, а таксама права на здаровыя бяспечныя ўмовы навучання.

Добрасумленная праца ў выбранай галіне грамадска-карыснай дзейнасці, выкананне вучэбнай дысцыпліны - абавязак і справа гонару кожнага навучэнца Горацкага педагагічнага каледжа ўстановы адукацыі "Магілёўскі дзяржаўны універсітэт імя A.A. Куляшова".

Вучэбная дысцыпліна забяспечваецца стварэннем адміністрацыяй каледжа неабходных умоў для высокапрадукцыйнай вучобы навучэнцаў, іх выхаваннем і заахвочваннем за добрасумленную працу. 

1.2.
Правілы ўнутранага распарадку накіраваны на фарміраванне ў навучэнцаў каледжа добрасумленных адносін да вучобы,
умацаванне вучэбнай дысцыпліны і дысцыпліны пражывання ў інтэрнаце, удасканаленне эфектыўнасці падрыхтоукі высакаякасных спецыялістаў, вызначаюць асноўныя правы і абавязкі навучэнца Горацкага педагагічнага каледжа ўстановы адукацыі "Магілёўскі дзяржаўны універсітэт імя A.A. Куляшова" (далей каледжа).
1.3. Правілы ўнутранага распарадку каледжа складзены на аснове заканадаўчых актаў Рэспублікі Беларусь, дакументаў сістэмы менеджменту якасці, нарматыўных лакальных дакументаў установы  адукацыі "Магілеўскі дзяржаўны  універсітэт імя А.А.Куляшова", Горацкага педагагічнага каледжа.
1.4. Гэтымі Правіламі ўстанаўліваюцца ўнутраны распарадак і вучэбная дысцыпліна ў Горацкім педагагічным каледжы, якія абавязковыя для ўсіх навучэнцаў. Унутраны распарадак – гэта парадак правядзення ўсіх відаў вучэбных заняткаў, навуковых, выхаваўчых і іншых  мерапрыемстваў і патрабаванні да паводзін навучэнцаў у каледжы.
Вучэбная  дысцыпліна – гэта абавязковае для ўсіх навучэнцаў падпарадкаванне ўстаноўленаму парадку выканання вучэбных планаў, праграм, наведванняў заняткаў у каледжа і належнае выкананне ўскладзеных на іх абавязкаў.
1.5. Правілы ўнутранага распарадку даводзяцца да ведама навучэнцаў новага набору пад асабісты подпіс у год паступлення да 15 верасня, адзін экземпляр Правіл унутранага распарадку размяшчаецца на інфармацыйным стэндзе каледжа.

2. Асноўныя правы і абавязкі навучэнцаў каледжа 
2.1. Навучэнцы каледжа маюць правы і абавязкі, прадугледжаныя заканадаўчымі актамі Рэспублікі Беларусі, лакальнымі актамі каледжа. Навучэнцы маюць права на:

2.1.1. Атрыманне адукацыі ў адпаведнасці з адукацыйнымі стандартамі.
2.1.2. Перавод на навучанне па іншай спецыяльнасці ці іншай форме атрымання адукацыі ў парадку, вызначаным Міністэрствам адукацыі Рэспублікі Беларусь.
2.1.3. Навучанне па індывідуальных вучэбных планах у межах адукацыйных стандартаў.
2.1.4. Удзел у кіраванні ўстановай адукацыі праз дзейнасць у органах 
самакіравання.
2.1.5. Свабоднае наведванне мерапрыемстваў, што праводзяцца ў каледжы для навучэнцаў па-за вучэбным планам.
2.1.6. Адтэрміноўку ад прызыву на вайсковую службу ў адпаведнасці з заканадаўствам Рэспублікі Беларусь.
2.1.7. Бясплатнае карыстанне інфармацыйнымі рэсурсамі бібліятэк, вучэбнай, вытворчай, навуковай і культурна-спартыўнай базай каледжа.
2.1.8. Карыстанне ў парадку, вызначаным Урадам Рэспублікі Беларусь, падручнікамі, вучэбнымі дапаможнікамі, іншай літаратурай, патрэбнай для атрымання адукацыі.
2.1.9. На атрыманне платных адукацыйных паслуг, што аказваюцца каледжам у адпаведнасці з нарматыўнымі актамі, якія дзейнічаюць.
2.1.10. Звяртацца да кіраўніцтва каледжа і структурных падраздзяленняў па пытаннях, што датычаць якасці арганізацыі вучэбна-выхаваўчага працэсу, вольнага часу, грамадскага харчавання, абслугоўвання, пражывання ў інтэрнаце і інш.

2.1.11. Удзельнічаць у вольны ад вучобы час у гуртках мастацкай самадзейнасці, спартыўных секцыях і рабоце маладзежных клубаў, дзейнасць якіх дазволена заканадаўствам Рэспублікі Беларусь.
2.2. Навучэнцы каледжа абавязаны:

2.2.1. Сістэматычна і глыбока авалодваць тэарэтычнымі ведамі і практычнымі навыкамі па абранай спецыяльнасці ў адпаведнасці з вучэбным планам.
2.2.2. Набываць навыкі арганізацыі вытворчай, самастойнай, выхаваўчай работы і шырока выкарыстоўваць іх на практыцы.
2.2.3. Наведваць абавязковыя вучэбныя заняткі і выконваць ва ўстаноўленыя тэрміны ўсе віды заданняў, прадуглежаныя вучэбнымі планамі і праграмамі.
2.2.4. Актыўна ўдзельнічаць у грамадска-карыснай працы.
2.2.5. Захоўваць прынцыпы агульначалавечай маралі.
2.2.6. Выконваць правілы ўнутранага распарадку каледжа, правілы пражывання ў інтэрнаце, а таксама выконваць правілы для навучэнцаў якія зацвержданы пратаколам паседжання Савета Горацкага педагагічнага каледжа МДУ імя А.А.Куляшова №4 ад 19.09.2016 і іншыя патрабаванні, якія прадугледжаны Палажэннем аб Горацкім педагагічным  каледжы.
2.2.7. Пастаянна мець пры сабе дакумент, які пацвярджае асобу (білет навучэнца ці кніжка паспяховасці).
2.2.8. Паважаць асабістую годнасць выкладчыка.
2.2.9. Рацыянальна і эфектыўна выкарыстоўваць працоўны час.
2.2.10. Беражліва адносіцца да ўсіх відаў уласнасці. 
2.2.11. Рацыянальна выкарыстоўваць энергетычныя і прыродныя рэсурсы, беражліва адносіцца да навакольнага асяроддзя. 

2.2.12. Няўхільна выконваць правілы па ахове працы, супрацьпажарнай бяспекі.
2.2.13. Выхоўваць у сабе  сумленнасць і праўдзівасць, дабрыню і прынцыповасць, стойкасць і патрабавальнасць да сябе. 

2.2.14. Быць паважлівымі да бацькоў, родных і блізкіх, састарэлых, дапамагаць ім у жыцці і працы, паважаць правы і інтарэсы іншых грамадзян;

2.2.15. Паважаць традыцыі і культурныя каштоўнасці беларускага народа, іншых нацый і народнасцей.
2.2.16. Быць арганізаванымі, паказваць прыклады ў дысцыплінаванасці, ветлівасці і культуры паводзін у навучальнай установе, інтэрнаце, грамадстве і дома; 

2.2.17. Выконваць у ходзе вучэбна-выхаваўчага працэсу распараджэнні, указанні і прадпісанні адміністрацыі каледжа і старасты групы.
2.2.18. Праяўляць добрасумленнасць пры праходжанні ўсіх відаў атэстацыі і кантролю ведаў. У тым ліку, не дапускаць выпадкаў:
- выкарыстання на экзаменах, заліках, іншых абавязковых атэстацыйных мерапрыемствах вучэбных і другіх інфармацыйных матэрыялаў без дазволу выкладчыка;

- прадстаўлення да ацэнкі (абароны) кантрольных, курсавых і іншых абавязковых пісьмовых работ, аўтарства якіх цалкам ці ў значнай ступені не належыць навучэнцу, які атэстуецца;

- выкарыстання на экзаменах, заліках, другіх абавязковых атэстацыйных мерапрыемствах сродкаў сувязі, іншых спосабаў для несанкцыяніраванага атрымання інфармацыі па сутнасці задання, якое выконваецца навучэнцам, або ўвядзенне экзаменатара ў зман адносна асобы навучэнца, што атэстуецца.   

У выпадку выяўлення ўказаных фактаў выкладчык даводзіць іх да ведама кіраўніцтва каледжа і адхіляе навучэнца ад удзелу ў атэстацыйным мерапрыемстве з выстаўленнем у адпаведную ведамасць нездавальняючай адзнакі.

2.2.19. Не дапускаць, у тым ліку ў пазаўрочны час, дзеянняў, за якія заканадаўствам прадугледжана адміністрацыйная або крымінальная адказнасць.

2.2.20. Захоўваць правілы карыстання бібліятэкай каледжа.

2.2.21. Падтрымліваць гонар і годнасць каледжа сваімі паводзінамі, адносінамі да вучобы, клапаціцца пра павышэнне іміджа каледжа, цаніць і паважаць яго традыцыі.
2.3.
Пры адсутнасці на занятках па ўважлівай прычыне навучэнец
абавязаны ў наступны ж дзень паведаміць пра гэта кіраўніку
аддзялення і прадаставіць звесткі аб прычынах пропуску заняткаў. У выпадку хваробы навучэнец прадастаўляе кіраўніку аддзялення з адпаведнай лячэбнай
установы даведку ўстаноўленага ўзору.

2.4.
 Пры ўваходзе выкладчыка ў аўдыторыю навучэнец павінны ўстаць.

2.5. Навучэнцам трэба беражліва і акуратна адносіцца да ўласнасці каледжа (інвентар, вучэбныя дапаможнікі, падручнікі, прылады; абсталяванне і т.д.). Ім забараняецца без дазволу адміністрацыі каледжа выносіць прадметы і рознае абсталяванне з лабараторый, вучэбных і іншых памяшканняў. За наўмыснае пашкоджанне ўласнасці каледжа навучэнцы нясуць матэрыяльную адказнасць.
2.6. Навучэнцы павінны быць дысцыплінаванымі і ахайнымі як у вучэбнай установе, так і на вуліцы, у грамадскіх месцах, у інтэрнатах.

2.7. Належную чысціню і парадак ва ўсіх вучэбных, вучэбна-вытворчых памяшканнях і інтэрнатах забяспечваюць тэхнічны персанал і навучэнцы на пачатках самаабслугоўвання ў адпаведнасці з устаноўленым у каледжы распарадкам.

2.8. У выпадку нанясення матэрыяльнага ўрону каледжу (псаванне вучэбнага абсталявання, сантэхнічных сродкаў, сцен і г.д.) аднаўленне праводзіцца за кошт  сродкаў навучэнца.
2.9. Адлічэнне,   перавод   і аднаўленне   навучэнцаў   каледжа ажыццяўляецца ў адпаведнасці з заканадаўствам Рэспублікі Беларусь.
3. Асноўныя абавязкі адміністрацыі каледжа
3.1.
 Адміністрацыя каледжа абавязана:

а)  забяспечыць вучэбную і вытворчую дысцыпліну;

б) ствараць умовы для паляпшэння якасці падрыхтоўкі і выхавання спецыялістаў з улікам патрабаванняў сучаснай вытворчасці, навейшых дасягненняў навукі, тэхнікі і культуры, перспектыў іх развіцця і навуковай арганізацыі працы;

в) праводзіць выхаваўчую работу сярод супрацоўнікаў, навучэнцаў, ствараць умовы для правядзення культурна-выхаваўчай работы, заняткаў фізічнай культурай і мастацкай творчасцю;

г) забяспечваць строгае захаванне працоўнай і выканаўчай дысцыпліны, пастаянна ажыццяўляць арганізатарскую і выхаваўчую работу, накіраваную на яе ўмацаванне і рацыянальнае выкарыстанне працоўных рэсурсаў, прымяняючы меры ўздзеяння да парушальнікаў працоўнай дысцыпліны;

д) клапаціцца пра здароўе і ствараць бяспечныя ўмовы працы і вучобы работнікаў, навучэнцаў, пастаянна кантраляваць веданне і выкананне
імі ўсіх патрабаванняў інструкцый і правілаў па ахове працы, вытворчай санітарыі і гігіене працы, супрацьпажарнай ахове;

е) забяспечваць сістэматычнае павышэнне дзелавой кваліфікацыі работнікаў і ўзроўню іх эканамічных і прававых ведаў, ствараць неабходныя ўмовы для сумяшчэння працы з устаноўленымі формамі навучання;

ж) уважліва адносіцца да патрэб і запытаў супрацоўнікаў, навучэнцаў, клапаціцца аб паляпшэнні іх жыллёвых і культурна-бытавых умоў.

3.2. Адміністрацыя каледжа ў сваёй дзейнасці ўлічвае паўнамоцтвы 
навучэнцаў, прафсаюзнага камітэта навучэнцаў у адпаведнасці з заканадаўствам.
4. Вучэбны распарадак
4.1. Вучэбныя заняткі ў каледжы праводзяцца па раскладзе ў адпаведнасці з вучэбнымі планамі і праграмамі, зацверджанымі ва ўстаноўленым парадку. 
4.2. Вучэбны расклад складаецца на семестр і аб'яўляецца за тыдзень да пачатку кожнага семестра.
4.3. Працягласць заняткаў для навучэнцаў - 45 мінут.

4.4.  Уваход навучэнцаў у аўдыторыю пасля званка на ўрок забараняецца да наступнага перапынку.
4.5.  Да пачатку вучэбных заняткаў у аўдыторыях, лабараторыях, вучэбных майстэрнях і кабінетах лабаранты рыхтуюць неабходныя вучэбныя дапаможнікі і абсталяванне.

4.6.  Для правядзення практычных заняткаў у аўдыторыях,  лабараторыях, вучэбных майстэрнях вучэбная група можа падзяляцца на падгрупы. Састаў і колькасць груп навучэнцаў устанаўліваецца ў залежнасці ад характару практычных заняткаў  ў адпаведнасці з нарматыўнымі актамі.
4.7.  У кожнай групе загадам  дырэктара (па прадстаўленні куратараў груп) прызначаецца стараста з ліку найбольш дысцыплінаваных і падрыхтаваных навучэнцаў. Стараста групы падпарадкоўваецца непасрэдна куратару, кіраўніку аддзялення, намесніку дырэктара па вучэбнай рабоце і ажыццяўляе ў сваёй групе ўсе іх распараджэнні і ўказанні. Стараста групы выконвае наступныя абавязкі:

а) праводзіць персанальны ўлік наведвання навучэнцамі ўсіх
відаў вучэбных заняткаў;

б) прадастаўляе загадчыку аддзялення штодзённую інфармацыю  аб няяўцы  або спазненні навучэнцаў на заняткі з указаннем прычын спазнення і штомесячную  справаздачу аб пропусках па ўважлівых або няўважлівых прычынах.
в) назірае за станам вучэбнай дысцыпліны ў групе на лекцыях, практычных  і лабараторных занятках, а таксама за захаваннем вучэбнага абсталявання і інвентару;

г) паведамляе  навучэнцам  аб зменах у раскладзе вучэбных заняткаў;

д) прызначае на кожны дзень у чарговым парадку дзяжурнага па групе.
Распараджэнні старасты, у межах указаных вышэй функцый, абавязковыя для ўсіх навучэнцаў групы.

4.8. Дзяжурны па групе абавязаны: 
а) ведаць расклад заняткаў на дзень і аўдыторыі, дзе яны праводзяцца;

б) рыхтаваць памяшканне да заняткаў (пры неабходнасці  ўключыць асвятленне, праветрыць памяшканне ў час перапынкаў паміж заняткамі і г.д.); 
в) сачыць за парадкам ў аўдыторыі або лабараторыі ў час заняткаў і перапынкаў;

г) перад кожнай гадзінай заняткаў выціраць дошку, забяспечыць  крэйдай і мокрай анучай;

д) сачыць за захаванасцю маёмасці ў месцах правядзення заняткаў;

е) па ўказанні выкладчыка дастаўляць ў аўдыторыю неабходныя прыборы абсталявання, плакаты і г.д.;

ж) пасля сканчэння заняткаў закрыць вокны, выключыць асвятленне;
з) выконваць указанні старасты групы.
5. Заахвочванні  за  поспехі  ў  вучобе
5.1. За поспехі ў вучобе, актыўны ўдзел у грамадскай і навукова-даследчай рабоце, дасягненні ў спорце, мастацкай самадзейнасці і іншых відах грамадскай дзейнасці навучэнцы каледжа могуць быць заахвочаны матэрыяльна і маральна.

5.2. За асобыя заслугі ў вучобе і грамадскім жыцці каледжа кандыдатура навучэнца можа прадастаўляцца на атрыманне імянных стыпендый і стыпендый грамадскіх арганізацый у адпаведнасці з палажэннямі аб іх прызначэнні. За добрую паспяховасць, актыўны ўдзел у навукова-даследчай працы і грамадскім жыцці каледжа для навучэнцаў устанаўліваюцца наступныя меры заахвочвання:
а) 
аб'яўленне падзякі;
б) 
узнагароджанне граматамі;
в) 
узнагароджанне  каштоўным падарункам;
г) 
выдача прэмій;
д)   устанаўленне надбавак.
Заахвочванні аб'яўляюцца загадам дырэктара, які ўзгадняецца з прафкамам навучэнцаў і даводзіцца да ведама навучэнцаў групы на сходзе. Выпіска з загаду аб заахвочванні захоўваецца ў асабовай справе навучэнца.
6. Адказнасць за парушэнні вучэбнай дысцыпліны
6.1. Пры выяўленні факта пасрэдніцтва ў хабары, прыняцця службовай асобай для сябе або для блізкіх матэрыяльных каштоўнасцяў ці набыццё выгады маёмаснага характару, прадастаўляемых выключна ў сувязі з займаемай ёй пасадай, за пратэжыраванне або патуранне па службе, станоўчае рашэнне пытаняў, якія ўваходзяць у яе кампетэнцыю, ці за выкананне або невыкананне ў інтарэсах таго, хто дае хабар, або прадстаўляемых ім асоб якога-небудзь дзеяння, якое гэтая асоба павінна была ці магла здзейсніць з выкарыстаннем сваіх службовых паўнамоцтваў, для навучэнцаў і супрацоўнікаў прымяняецца мера ўгалоўнай адказнасці ў адпаведнасці з заканадаўствам Рэспублікі Беларусь і адлічэнне з каледжу.
6.2. За парушэнне вучэбнай дысцыпліны, правілаў унутранага распарадку да навучэнцаў можа быць ужыта адна з наступных мераў дысцыплінарнага спагнання:

а) 
заўвага;

б)
вымова;

в)
выключэнне з каледжа.
За пропускі  заняткаў без уважлівай прычыны да навучэнцаў можа быць ужыта адно з наступных дысцыплінарных спагнанняў:

а) заўвага - аб'яўляецца дырэктарам па выніках бягучых
праверак наведвання заняткаў або па прадстаўленні загадчыка аддзялення  за пропускі асобных заняткаў без уважлівай прычыны;
б)
вымова - аб'яўляецца дырэктарам каледжа па прадстаўленні загадчыка аддзялення  за пропускі заняткаў без уважлівай прычыны ў    аб'ёме  10 і больш гадзін;
в)
выключэнне з каледжа праводзіцца дырэктарам за сістэматычныя пропускі без уважлівай прычыны вучэбных заняткаў, выхаваўчых мерапрыемстваў рознага накірунку ў аб'ёме больш за 5% ад агульнай колькасці вучэбных гадзін за семестр ці ў аб'ёме больш за 15% ад колькасці гадзін па вучэбнай дысцыпліне ў семестры.
Таксама выключэнне з каледжу можа быць ужыта за аднаразовае грубае (напрыклад, адміністрыцыйнае) не сумяшчальнае са званнем навучэнца педагагічнага каледжа парушэнне дысцыпліны ці заканадаўства.
6.3. Пры выключэнні навучэнцаў за парушэнне Правіл унутранага распарадку улічваецца меркаванне прафкама навучэнцаў, які ў далейшым нясе адказнасць за выкананне Правіл унутранага распарадку навучэнцам.

Дысцыплінарнае спагнанне выносіцца непасрэдна за выяўленнем правіннасці, але не пазней, чым праз адзін месяц з дня яго выяўлення (не лічачы часу хваробы або знаходжання навучэнца на канікулах), яно не можа быць вынесена пазней, чым праз шэсць месяцаў з дня ўчынення правіннасці. Калі навучэнец на працягу года з дня аб'яўлення дысцыплінарнага спагнання не будзе падвергнуты новаму дысцыплінарнаму спагнанню, ён лічыцца не падвергнутым дысцыплінарнаму спагнанню.

6.4. Дысцыплінарныя спагнанні аб'яўляюцца загадам дырэктара.

6.5. Да прымянення спагнання ад парушальніка вучэбнай дысцыпліны павінна быць запатрабавана тлумачальная запіска. Адмова навучэнца даць тлумачэнне наконт правіннасці не можа служыць перашкодай для аб'яўлення яму спагнання.

6.6. За кожнае парушэнне вучэбнай дысцыпліны можа быць вынесена толькі адно дысцыплінарнае спагнанне. Пры аб'яўленні спагнання павінны ўлічвацца цяжкасці ўчыненай правіннасці, абставіны, пры якіх яна ўчынена, паводзіны навучэнца.

6.7. Загад аб аб'яўленні дысцыплінарнага спагнання з указаннем матываў яго прымянення аб'яўляецца (паведамляецца) навучэнцу, які падвергся спагнанню, пад распіску ў пяцідзённы тэрмін.

Загад у неабходных выпадках даводзіцца да ведама навучэнцаў каледжа.
6.8. За незахаванне правіл унутранага распарадку навучэнец можа быць запрошаны для прыняцця мер на Савет прафілактыкі, могуць быць накіраваны пісьмы бацькам па месце жыхарства або работы. 
7. Парадак у памяшканнях каледжа
7.1. Адказнасць за добраўпарадкаванне ў памяшканнях (наяўнасць спраўнай мэблі, падтрыманне нармальнай тэмпературы, асвятленне і інш.) нясе намеснік дырэктара па адміністрацыйна-гаспадарчай рабоце каледжа.
Адказнасць за  ўтрыманне ў спраўнасці вучэбнага абсталявання ў лабараторыях і кабінетах і за падрыхтоўку да вучэбных заняткаў адказваюць загадчыкі кабінетамі і лабаранты.

7.2. Ахова будынка, маёмасці і адказнасць за ix супрацьпажарны і санітарны стан ускладаецца загадам дырэктара на адпаведных асоб адміністрацыйна-гаспадарчага персаналу каледжа і загадчыкаў кабінетамі. 
  7.3. У памяшканнях каледжа забараняецца:

а)
хадзіць у верхняй вопратцы, галаўных уборах, іграць у азартныя гульні, брыдкасловіць;

б)
 гучна размаўляць, шумець;

в)
курыць у аўдыторыях, службовых памяшканнях, калідорах, інтэрнатах  і на прылягаючых да іх тэрыторыях;

г)
знаходзіцца ў стане алкагольнага, наркатычнага ці таксічнага ап'янення, а таксама распіваць спіртныя напоі, ужываць наркатычныя і таксічныя рэчывы;

д)
знаходзіцца ў вучэбных карпусах каледжа ў пазавучэбны час без спецыяльнага дазволу;

е) прыносіць у каледж колючыя і рэжучыя прадметы, газавыя балончыкі, зброю ( у тым ліку газавую, пнеўматычную або імітацыйную), піратэхніку, выбуховыя, хімічныя, вогненебяспечныя рэчывы, тытуневыя вырабы,  спіртныя напоі, наркотыкі, таксічныя рэчывы і яды,  ігральныя карты, любыя прадметы, якія могуць стварыць пагрозу бяспекі жыцця навучэнцам, супрацоўнікам каледжа, і карыстацца імі ў будынку і на тэрыторыі каледжа, інтэрнатаў.

7.3. Забараняецца ў час урокаў карыстацца мабільнымі тэлефонамі і іншымі ўстройствамі, якія не адносяцца да вучэбнага працэсу. Неабходна адключыць і прыбраць усе тэхнічныя ўстройствы (плэеры, навушнікі, гульневыя прыстаўкі і інш.), перавесці  мабільны тэлефон у ціхі рэжым і прыбраць яго са стала. У выпадку парушэння выкладчык мае права канфіскаваць тэхнічнае ўстройства на час урока.

7.4. Парадак у інтэрнатах  і на прылягаючых да іх тэрыторыях рэгулюецца Палажэннем аб інтэрнаце, Правіламі пражывання ў інтэрнатах.
8. Патрабаванні да  знешняга выгляду
8.1. Знешні выгляд  навучэнцаў Горацкага педагагічнага каледжа павінен адрознівацца  стрыманасцю, ахайнасцю і адпавядаць дзелавому стылю. Навучэнцы, якія прыбылі на тэарэтычнае навучанне і вытворчую практыку, павінны быць ахайна апрануты.

8.2. Забараняецца прыходзіць у каледж у брудным, мятым адзенні, непрыстойна кароткім або адкрытым адзенні, адкрыта дэманстраваць прыналежнасць да розных фанрухаў, любых партый, рэлігійных плынняў і г.д.

8.3. Да паўсядзеннага адзення  навучэнцаў каледжа  прад’яўляюцца наступныя патрабаванні:

8.3.1. Камплект адзення дзелавога стылю павінен быць многафункцыянальным, гігіенічным і зручным.

8.3.2. Для юнакоў у камплект уваходзяць: пінжак,  камізэлька, штаны, гольф, сарочка з кароткімі і доўгімі рукавамі, гальштук. 

У зімовы час у камплект можа ўваходзіць трыкатажны світэр, жакет ці пуловер.

8.3.3. Для дзяўчат у камплект дзелавога адзення  ўваходзяць: жакет, камізэлька, спадніца, штаны, блузка з кароткімі і доўгімі рукавамі, сукенка, джэмпер, трыкатажны світэр у зімовы час.
8.3.4. Адзенне навучэнца павінна быць класічнага крою, без абуральнай фарнітуры (малюнкаў, лат, ланцугоў, масіўных спражак).  Рукаў (доўгі ці кароткі)  абавязковы. Блуза для дзяўчат можа быць з неглыбокім выразам, даўжыня блузы – не вышэй бедзер.

8.3.5. Навучэнцам забараняецца наведванне вучэбных заняткаў (акрамя заняткаў па фізічнай культуры) у спартыўнай форме.
8.3.6. Абутак навучэнца павінен быць класічным. Забараняецца прыходзіць на заняткі ў абутку, прызначаным для адпачынку (сланцы, тапкі і г.д.)

8.3.7. Прычоска навучэнца павінна быць акуратнай, адпавядаць дзелавому стылю.
8.3.8. Для дзяўчат магчымы дзённы макіяж.

8.3.9. Пірсінг у навучальнай установе недапушчальны.

8.4. Да адзення навучэнцаў ва ўрачыстых выпадках прад’яўляюцца наступныя патрабаванні:

8.4.1. Ва ўрачыстых выпадках (экзамены, уручэнне дыпломаў, агульнакаледжныя мерапрыемствы) навучэнцы павінны быць апрануты прыгожа.

8.4.2. Рэкамендуецца прытрымлівацца класічнага касцюма. Абутак павінен адпавядаць стылю адзення.

8.4.3. Навучэнцы, якія прыйшлі на ўрачыстае  мерапрыемства ў адзенні, неадпаведным моманту, да ўдзелу ў святочным  мерапрыемстве не дапускаюцца.

8.5. За парушэнне патрабаванняў да знешняга выгляду ў адносінах да навучэнцаў можа быць прыменена адна з мер грамадскага ўздзеяння:

а) індывідуальная гутарка;

б) абмеркаванне ў групе;

в) пісьмовае інфармаванне бацькоў;

г) запрашэнне на Савет прафілактыкі;

д) прафілактычная гутарка з прадстаўнікамі адміністрацыі.

8.6. За неаднаразовае парушэнне патрабаванняў да знешняга выгляду можа быць прыменена адна з вышэйназваных мер  дысцыплінарнага ўздзеяння (заўвага, выгавар).
          9. Абавязкі  навучэнцаў на педагагічнай практыцы
9.1. Навучэнцы абавязаны:

а) падпарадкоўвацца правілам унутранага распарадку школы, распараджэнням адміністрацыі школы і выкладчыкаў-кіраўнікоў педагагічнай практыкі;

б) сачыць за строгім выкананнем правіл тэхнікі бяспекі і аховы працы на рабочым месцы;

в) быць прыкладам ветлівасці, арганізаванасці, дысцыплінаванасці, працавітасці і добрасумленных адносін да сваёй прафесійнай падрыхтоўкі;

г) прысутнічаць на ўсіх уроках (занятках) педпрактыкі па раскладзе; своечасова рыхтавацца да назірання ўрокаў (заняткаў), весці ў дзенніках па педпрактыцы падрабязныя запісы назіранняў (урокаў);  прымаць актыўны ўдзел у сумесным аналізе праведзеных урокаў (заняткаў); арганізоўваць дзейнасць вучняў на перапынках; аказваць неабходную дапамогу свайму таварышу пры падрыхтоўцы да пробнага ўрока (занятка);

д) выконваць усе віды работ, прадугледжаныя праграмай педагагічнай практыкі; старанна і добрасумленна рыхтавацца да правядзення даручанай вучэбна-выхаваўчай работы з дзецьмі; складаць падрабязныя разгорнутыя планы-канспекты пробных урокаў і заняткаў; узгадняць іх з настаўнікам (выхавальнікам) і зацвярджаць з выкладчыкам-метадыстам педкаледжа; пры падрыхтоўцы да мерапрыемстваў практыкі павінны праяўляць пэўную ступень самастойнасці і творчага падыходу.

10. Асноўныя абавязкі навучэнцаў у час летніх рамонтных  работ і работ па добраўпарадкаванні тэрыторый 
10.1. Навучэнцы абавязаны:
а) захоўваць тэхналагічную дысцыпліну;

б) беражліва і адказна адносіцца да выдзеленых прыстасаванняў для работы і рабочага інвентару, які ў належным стане пасля заканчэння работы вяртаць у каледж;

в) пакідаць рабочае месца толькі з дазволу адказнага за выкананне работ;
г) мець на ўвазе, што парушэнне рабочай дысцыпліны раўназначна парушэнню вучэбнай  дысцыпіны.
11. Заключныя палажэнні
Змяненні і дапаўненні ў Правілы ўнутранага распарадку могуць уносіцца па прадстаўленні адміністрацыі і прафсаюзнага камітэта навучэнцаў ў выпадку, калі яны не пярэчаць дзеючаму заканадаўству.
УЗГОДНЕНА:

Пасяджэнне  прафкама навучэнцаў
каледжа

Пратакол ад “ ___ ” ________ 2018 г.   №___

Старшыня ППА навучэнцаў
каледжа

_______________________ Л.А.Шымбарова

